
DREJTORIA E PËRGJITHSHME E ZHVILLIMIT EKONOMIK DHE PUNËSIMIT
DREJTORIA E MENAXHIMIT TË PROGRAMEVE DHE PROJEKTEVE NË FUSHËN E ZHVILLIMIT EKONOMIK DHE ARSIMIT PROFESIONAL

	
Nr.____prot.                                                                                                 Tiranë, më ___/___/2020
			
Termat e Referencës (ToR)
“Ekspert Kërkimor – pozicion pune me kohë me kontratë shërbimi në Ministrinë e Financave dhe Ekonomisë për projektin “NEST – Networking for Smart Tourism Development”


1. Historiku dhe situata aktuale

Ministria e Financave dhe Ekonomisë në vitin 2018 ka aplikuar në thirrjen e parë për projekte standarde në kuadër të Programit Interreg IPA të Bashkëpunimit Ndërkufitar Itali-Shqipëri-Mali i Zi, dhe është shpallur fitues  në projektin “NEST – Networking for Smart Tourism Development”, ku MFE ka rolin e partnerit kryesor në këtë projekt, duke marrë përsipër përgjegjësinë e zbatimit tërësor të projektit në përputhje me Nenin 13 (2) të Rregullores (BE) Nr.1299/2013, për një kohëzgjatje prej 24 muajsh, deri në përfundimin e tij më 20.05.2020. 

2. Objektivi dhe qëllimi

Projekti “NEST – Networking for Smart Tourism Development” ka objektiv të sigurojë qëndrueshmërinë e destinacioneve të rajonit Adriatik-Jon duke fuqizuar sipërmarrjet e vogla dhe të mesme të turizmit (SVMT) me qasje inovative, mjete dhe strategji që shfrytëzojnë potencialet e teknologjisë dixhitale, rrjetëzimin dhe bashkëpunimin rajonal.
Qëllimi i projektit është promovimi dhe fuqizimi i ofertave turistike të qëndrueshme e atraktive në nivelin evropian dhe ndërkombëtar, përmes zbatimit dhe diversifikimit të produkteve dhe shërbimeve turistike si dhe rritjes midis aktorëve të turizmit publikë e privatë, në nivel lokal dhe ndër-kufitar. Gjithashtu, projekti synon aftësimin e SVMT-ve për t’ju përgjigjur kërkesave të reja të turizmit në kontekstin global, duke i mbështetur ato në procesin e inovacionit të shërbimeve të ofruara.

Objektivat e lartpërmendura mund të realizohen nëpërmjet: a) zhvillimit të një modeli të Destinacionit të Turizmit inteligjent dhe të qëndrueshëm për zonat e përfshira (Shqipëri, Mali i Zi, Itali) duke përdorur qasje, strategji, mjete e metodologji marketingu dhe promovimi të produkteve dhe shërbimeve të turizmit në tregjet globale; b) kontributit në rritjen e bashkëpunimit ndër-kufitar midis aktorëve publikë dhe privatë të turizmit, dhe c) rritjes së aftësive konkurruese të SVMT-ve në arenën ndërkombëtare, me mbështetjen e dhënë në inovacionin e shërbimeve të ofruara prej tyre.

Për sa më sipër, nëpërmjet aktiviteteve të përcaktuara paraprakisht dhe atyre që do të kristalizohen gjatë ecurisë, projekti duhet të sigurojë gjenerimin e këtyre produkteve: Plan-Veprimi për krijimin e destinacionit inteligjent, Laboratori i përbashkët virtual eksperimental për turizmin inteligjent, Udhërrëfyesi i sipërmarrjeve për zhvillimin e turizmit inteligjent, dhe Shtigjet pilote të menaxhimit të destinacionit inteligjent. Këto produkte janë parashikuar të gjenerohen nga ekspertiza e kontraktuar prej të gjithë partnerëve të projektit, në bashkëpunim të plotë dhe bashkërendim pune të kryesuar nga partneri udhëheqës i etapave përkatëse të projektit. 
Bazuar në sa më lart dhe në përputhje me aktivitetet e projektit, kërkohet rekrutimi i stafit për pozicionin e punës Ekspert Kërkimor. 

3. Detyrat e caktuara

Objektivat që duhet të plotësohen nga ky pozicion pune janë të ndara në detyra dhe përgjegjësi të cilat janë të listuara si më poshtë.  

Detyrat dhe përgjegjësitë : 

· Organizon një mbledhje me aktorë të sektorit të turizimit për të diskutuar dhe nxjerrë konkluzione lidhur me tendencat kryesore, sfidat dhe mundësitë e nivelit të aftësive të punonjësve të sektorit, bashkëpunimin dhe mbështetjen institucionale ofruar sektorit, shkallën e gadishmërisë/afinitetit të kompanive turistike/ndërmjetësve, hoteleri-turizmit dhe organizatave menaxhuese të destinacionit me teknologjinë e informacionit (e-readiness), evidentimin e nevojave për trajnim/mësim i punonjësve të sektorit lidhur me përdorimin e teknologjisë së informacionit, evidentimin e nevojave dhe opinioneve lidhur me shërbimet inovative (digital data, marketing dixhital etj.), si elementë përbërës të projektit, si dhe ide e propozime te tjera lidhur me sa më sipër nga aktorët e sektorit.
· Mbledh, përpunon dhe analizon të dhëna për përkufizimin e destinacionit turistik inteligjent me qëllim përcaktimin/identifikimin dhe rekomandimin e një grupi shërbimesh, funksionesh dhe software lehtësisht të përdorshme nga sipërmarrjet që operojnë në fushën e turizmit.
· Përgatit raport analizën për këshillimin e përmirësimit të ofertës turistike dhe të performancës ne këtë sektor lidhur me shërbimet inovative dhe krijimin e paketave atraktive për një destinacion turistik inteligjent.
· Merr pjesë dhe referon në eventet lokale që do të organizohen për iniciativat e sensibilizimit dhe komunikimit mbi menaxhimin e destinacionit inteligjent.
· Mbulon organizimin e eventeve të parashikuara në fishëprojekt për SVMT-të lokale, organet e qeverisjes vendore, qëndrore e grupet e interesit.
· Trajnon SVMT-të lokale për optimizimin e përdorimit të ICT-ve me qëllim rritjen e konkurrueshmërisë në krijimin e ofertave atraktive turistike të nivelit bashkëkohor.
· Propozon strategji marketingu për zbatimin e projektit.
· Kontribuon në krijimin e platformës së pëbashkët “open source” sipas udhëzimeve të partnerit udhëheqës së kësaj etape të projektit.
· Kontribuon në krijimin e një laboratori virtual të përbashkët eksperimental për turizmin inteligjent.
· Kontribuon në dizenjimin e laboratorëve tematikë, sipas udhëzimeve të partnerit udhëheqës së kësaj etape të projektit.
· Kontribuon në përgatitjen e një materiali orientues (roadmap) për udhëzimin e bizneseve të reja - por edhe bizneset ekzistuese, në përfshirjen e faktorit inovativ dixhital (ICT) për krijimin e destinacioneve turistike inteligjente.
· Kryen përgatitjen periodike dhe dorëzimin e materialeve/raporteve kërkimore.
· Kryen çdo detyrë tjetër që do t’i ngarkohet verbalisht ose me shkrim nga Drejtuesi i Projektit.


4. Kohëzgjatja

Kohëzgjatja e kontratës do të jetë nga nënshkrimi i kontratës deri në 20.02.2021.

5. Vendndodhja 

Eksperti kërkimor do të punojë jashtë ambienteve të ministrisë dhe do të paraqitet në Ministri për të diskutuar mbi detajet e detyrave që do t’i caktohen nga menaxheri i projektit dhe për të dorëzuar materialet/raportet e përgatitura, të kërkuara në përputhje me fishën e projektit, duke qenë në konktakt të vazhdueshëm me stafin e projektit gjatë gjithë kohëzgjatjes së kontratës së shërbimit.

6. Raportimi

Për çdo detyrë të kërkuar nga stafi i Drejtorisë së Menaxhimit të Programeve dhe Projekteve në MFE, punëmarrësi duhet të paraqesë një raport, në gjuhët shqip dhe anglisht, në kopje fizike dhe elektronike sipas kërkesës.

7. Vlera maksimale e kontratës

Vlera maksimale e kontratës është 23,245 Euro bruto. (përfshihen kontributet e punëdhënësit dhe punëmarrësit).
Pagesa mund të kryhet në Euro ose ekuivalentja e kësaj shume në Lek, në bazë të kursit të këmbimit zyrtar të publikuar në faqen e Komisionit Evropian (infoeuro) në muajin përkatës të pagesës.
8. Afati i dërgimit të ofertave.

Ofertat duhet të dërgohen brenda 5 ditëve nga shpallja në faqen e Ministrisë së Financave dhe Ekonomisë. Dokumentacioni të dorëzohet pranë protokollit të Ministrisë së Financave dhe Ekonomisë, adresuar Drejtorisë së Menaxhimit të Programeve dhe Projekteve për Zhvillimin Ekonomik dhe Arsimin Profesional, sipas afateve dhe kërkesave në Shtojcën bashkëlidhur. 
9. Kriteret e përzgjedhjes

Vlerësimi i operatorëve ekonomik do të kryhet mbi bazën e kritereve teknike dhe ekonomike.
Pjesëmarrja është e hapur për të gjithë personat që plotësojnë kriteret e mëposhtme. 



Kriteret teknikë (përbëjnë 80% të vlerësimit):

Kualifikimet dhe aftësitë (40 pikë)
Arsimi i lartë në fushën e Shkencave Juridike dhe/ose Ekonomike;
Njohuri në gjuhën angleze, të shkruarit dhe të folurit (min 5 pikë – shkalla nga 5 deri në 10,  ku 5 pikë – njohuri bazike dhe 10 pikë – njohuri të shkëlqyera);
Aftësi në përdorimin e programeve kompjuterike, duke përfshirë Microsoft Office Suite (Word, PowerPoint, Outlook dhe Excel);
Njohuria e gjuhës italiane do të konsiderohet aset.

Eksperienca profesionale (60 pikë)
Minimumi (3 vite), por preferohet (5 vite) eksperiencë në profesion;
Të paktën 1 vit eksperiencë në fushën e SME-ve.

Kriteri ekonomik (përbën 20% të vlerësimit): Vlerësimi i ofertave bëhet duke ju referuar ofertës ekonomike më të ulët.

Përzgjedhja e fituesit do të bëhet duke marre parasysh Raportin më të mirë të cilësisë dhe çmimit.

10. Shtojca I është pjesë përbërëse e Termave të Referencës

